
frá fyrsta bríksli plagar at leypa á 
við nógvari ferð.

Í gjár var NSÍ við sera royndum 
venjara í Trongsivági. Heimaliðið 
hevur nýggjan venjara, sum ikki 
hevur havt møguleika, tá ið tað 
veruliga stendur á, at síggja hvat 
Klæmint A. Olsen, Árni Frederiks­
berg og allir hinir í NSÍ megna.

Málið hjá heimaliðnum var at 
varðveita bóltin og at vísa tol í 
uppspælinum og at vera avgjørdir 
í verjupartinum.

NSÍ vísti seg at vera væl betri 
enn liðið hjá Suðringum. Gestirnir 
eru kropsliga væl trimmaðir, teir 
vóru stinnari í nærdystunum, teir 
vóru skjótari og betri á bóltinum, 
og heimamenninir fingu ongan frið 
til at skipa sítt uppspæl.

Ferð eftir ferð spældi NSÍ seg 
í góðar støður. Klæmint A. Olsen 

skoraði tvey 
tey fyrstu 

málini. Í 
báðum førum 

átti Árni 
F r e d e r i k s b e rg 

uppleggið. Í fyrra 
førinum var tað við 

horna, og tá stútaði 
Klæmint bóltin í málið. Í 

seinna førinum var tað eftir 
innlegg. Klæmint hælaði bóltin í 
málið – soleiðis sum Oliver Giroud 
á sinni gjørdi í Arsenal búnanum.

Árni átti eisini uppleggið til 
málið, sum innskifti Petur Knudsen 
skoraði til 4-0, eftir at framrættaði 
miðvallarin Betuel Hansen hevði 
sneitt fram eftir miðásinum og úr 
22 metrum sett bóltin í málið.

- Vindurin argaði nógv, so tað 
varð tilvildarligt, men sigurin var 
sera søtur. Vit høvdu alla tíðina tak 
á spælinum. At vit vóru framman­
fyri 2-0, tá ið teir í seinna hálvleiki 
fingu vindin undan, bar við sær, at 
tað var friður yvir okkara spæli, 
og Karl Løkin og Petur Knudsen, 
sum skoraði síðsta málið, gjørdu 
góðan mun, tá ið teir vórðu skiftir 
inn, sigur NSÍ venjarin Sámal Erik 
Hentze.

Nýggi venjarin hjá Suðringum, 
Glenn Ståhl, er vónbrotin.

- Tvey tey fyrstu málini komu 
eftir uppspæl í høgru og eftir horna 
úr høgru. Vit vistu, at høgraborðið 
hjá NSÍ er sera væl upplagt í fram­
rættaða partinum. Tað hildu vit 
okkum hava lagt uppfyri, og tí iðra 
vit okkum nógv um hesi bæði mál­
ini. At teir so skjótt skoraðu tvey 
mál, bar við sær, at alt gekk fyri seg 
eftir teirra treytum restina av tíð­
ini, sigur Glenn Ståhl.

Venjarin hjá Suðringum er ikki 
nøgdur við uppspælið hjá sínum 
monnum:

- Talan var um alt ov nógv 
mistøk í grundspælinum. 
Sendingarnar vóru ikki nóg neyvar, 
og tað mugu vit verða væl betri til, 
enn vit vóru ímóti NSÍ, sigur Glenn 
Ståhl.

Argjamenn vóru vónsviknir
AB-07 Vestur 1-1

Lotið var ógvuliga frískt í Vika 
á Argjum, har 07 Vestur var gestur.

Gestirnir høvdu vindin undan 
í fyrra hálvleiki, og tá eydnaðist 
tað nýggja spælaranum Hugini 
Samuelsen við skoti eitt sindur úr 
høgru at leggja bóltin í handara 
síðunetið.

Eftir steðgin var heimaliðið 
greitt omaná. Bárður Olsen javnaði 
við fínum skoti av brotsteigar­

markinum, og í fleiri øðrum førum 
var miðvallarveteranurin tætt við 
at skora sigursmálið, men Ivan 
Stojkovic, veteranurin í 07 Vestur 
málinum, var stinnur.

- Eg átti at havt bjargað, tá ið 
teir løgdu seg framum 1-0. Tíbetur 
javnaðu vit, og vit høvdu fleiri 
stórar málmøguleikar, sum áttu 
at havt borið øll stigini við sær. 
Tí iðraðu vit okkum, men tað er 
einki annað at gera enn at betra 
um royndirnar ímóti málinum. Vit 
rokna sjálvir við, at tað fer at bera 
til, og tað er avgerandi, sigur AB 
málverjin og liðformaðurin Heðin 
Stenberg.

07 Vestur venjarin Pauli Poulsen 
heldur tað vera á góðari leið, at teir 
megnaðu eitt stig á Argjum:

- Fyrstu lítlu løtuna vóru vit eitt 
sindur trilvandi, men so fótaðu vit 
okkum og vóru omaná restina av 

fyrra hálvleiki. Eftir steðgin vaks 
hann vindin, og tá gekk tað mesta 
fyri seg á okkara hálvu. Vit vardu 
væl, og tað var avgerandi, sigur 
Pauli Poulsen.

- Vit ætlaðu okkum at vinna, 
men vit eru nøgdir við eitt stig, tá 
ið tað lagaði seg soleiðis, sum tað 
gjørdi.

FÓTBÓLTUR

Víkingur-Skála 1-0 (0-0)
1-0: Adeshina Lawal, 58.
Dómari: Dagfinn Forná
Víkingur: Elias Rasmussen – Gunnar 
Vatnhamar, Atli Gregersen, Dennis 
Moreno – Elias Lervig, Hans Jørgen 
Djurhuus, Heðin Hansen, Hanus 
Jacobsen – Filip Djordjevic (Andreas 
Lava Olsen, 79., Adeshina Lawal, Sølvi 
Vatnhamar
Gult kort: Gunnar Vatnhamar, Atli 
Gregersen, Heðin Hansen
Venjari: Maurice Alexander Ross
Skála: Karstin Hansen – Ari Olsen, 
Jákup Jakobsen, Ahmed Mujdragic 
(Bárður Danielsen, 68.), Leivur Joensen 
– Edvin Jacobsen, Ólavur Mikkelsen, 
Pætur Dam Jacobsen, Niels Pauli 
Danielsen (Haraldur R. Højgaard, 85.) – 
Heðin Klakstein, Brian Jacobsen
Gult kort: eingin
Venjari: Eyðun Klakstein

EB/Streymur-B36 3-2 (0-1)
0-1: Meinhard E. Olsen 26.
1-1: Rógvi Egilstoft Nielsen 47.
2-1: Jónstein Magnussen 57.
2-2: Saag Kalmar 58. 
3-2: Ragnar Danielsen br 83.
Dómari: Rúni Gaardbo
EB/Streymur: Rói Zachariasen – Petur 
Zachariasen (Jónstein Magnussen, 
36.), Andras Olsen, Oddur Á. Højgaard, 
Gestur B. Dam – Rói H. Olsen - Leif 
Niclasen (Fríði K. Johansen, 63.), Arnar 
Dam (Áki Kruse, 96.), Rógvi Egilstoft 
Nielsen, Ragnar B. Danielsen – Pætur J. 
Petersen
Gult kort: Leif Niclasen, Pætur J. 
Petersen
Venjari: Heðin Askham
B36: Trygvi Askham – Jónas Þór 
Næs (Erlendur Magnusson, 94.), 
Andrias H. Eriksen, Odmar Færø, Alex 
Mellemgaard – Eli Falkvard Nielsen 
(Hugin Samuelsen, 84.), Róaldur 
Jakobsen – Benjamin Heinesen 
(Christian R. Mouritsen, 73.), Lukasz 
Cieslewicz, Meinhard E. Olsen – Kaimar 
Saag
Gult kort: Meinhard E. Olsen, Odmar 
Færø
Venjari: Jákup á Borg

AB-07 Vestur 1-1 (0-1)
0-1: Gilli Samuelsen 31.
1-1: Bárður Olsen 57.
Dómari: Bjarki Danielsen
AB: Heðin Stenberg - Beinir Henriksen, 
Sørin Samuelsen, Árni G. Olsen, Jónas 
Stenberg - Bárður Olsen, Mikkjal Hentze 
- Filip í Liða, Jobin Drangastein, Bjarki 
Nielsen - Rasmus Dan Sørensen
Gult kort: Beinir Henriksen, Mikkjal 
Hentze, Jobin Drangastein
Venjari: Sorin Anghel
07 Vestur: Ivan Stojkovic - Dann 
Fróðason, Høgni Egilstoft Nielsen, 
Ndende Adama Gueye - Sølvi Egilsson, 
Kyrylo Silich, Janus Svabo Samuelsen, 
Nikola Krcmarevic, Asbjørn Heðinsson - 
Gilli Samuelsen, Ken Fagerberg
Gult kort: Sølvi Egilsson, Ndende 
Adama Guéye, Nikola Krcmarevic, Janus 
Svabo Samuelsen
Venjari: Pauli Poulsen

Suðringar-NSÍ 0-4 (0-2)
0-1: Klæmint A. Olsen 17.
0-2: Klæmint A. Olsen 21.
0-3: Betuel Hansen 72.
0-4: Petur Knudsen 90.
Dómari: Eiler Rasmussen
Suðringar: Milos Budakovic – Eirikur 
Magnusarson, Teitur Olsen, Isac Shaze, 
Ibrahim Arifovic - 
Dánjal Godtfred, Heri Kjærbo (John Villi 
Wøldike, 74.), Stefan Radosavljevic (Ari 
K. Poulsen, 82.), Dennis Rasmussen 
Nielsen – Búi Egilsson, Poul Ingason
Gult kort: Poul Ingason
Venjari: Glenn Ståll
NSÍ: Tórður Thomsen – Bárður J. 
Hansen, Jens Joensen, Jóhan Troest 
Davidsen, Einar Tróndargjógv – Fróði 
Benjaminsen, Pól Jóhannus Justinussen 
- Árni Frederiksberg, Betuel Hansen 
(Petur Knudsen, 85.), Jann Benjaminsen 
(Karl Løkin, 69.) – Klæmint A. Olsen
Gult kort: Bárður J. Hansen, Einar 
Tróndargjógv
Venjari: Sámal Erik Hentze

Betri Deildin støðan
NR. 	 LIÐ	 DYSTIR	 VUNNI	 JAVNT	 TAPT	 + MÁL	 - MÁL	 +/-	 STIG

1	 NSÍ	 1	 1	 0	 0	 4	 0	 +4	 3 
2	 KÍ	 1	 1	 0	 0	 3	 0	 +3	 3
3	 EB/Streymur	 1	 1	 0	 0	 3	 2	 +1	 3 
4	 Víkingur	 1	 1	 0	 0	 1	 0	 +1	 3
5	 AB	 1	 0	 1	 0	 1	 1	 0	 1 
6	 07 Vestur	 1	 0	 1	 0	 1	 1	 0	 1
7	 B36	 1	 0	 0	 1	 2	 3	 -1	 0 
8	 Skála	 1	 0	 0	 1	 0	 1	 -1	 0
9	 HB	 1	 0	 0	 1	 0	 3	 -3	 0 
10	 TB/FCS/Royn	 1	 0	 0	 1	 0	 4	 -4	 0

GUNDA­
DALUR VARÐ 
VOLAÐUR

EB/STREYMUR - RÓGVI DAM
Við hvørt er gott, at 
kenna sína vitjanartíð
Saman standa vit sterk

B36 - LISSI MOURITSEN
SKRÍGGJ OG SKRÁL - 
Men velji heldur at siga 
eitt felags endamál við 
lív og sál - einaferð og 
altíð !

VÍKINGUR- JOHN REID NYBO
Ikki tað mest flótandi 
fótbóltspæli eg havi 
sæð men gott at vera 
aftur og gott at byrja 
við einum sigri.
WLYV


